Gud saed blong teknik ia:

Mucuna hemi mekem graon i rij from i
gat rut noodles we i stap putem back
nitrogen long graon.

Ino nid blong karemaot ol toti blong
hem taem yu plan from ol lif blong hem
tu i mekem graon i rij taem i roten.
Hemi mekem ol krop oli mekem gud
kakae.

Mucuna hemi isi blong kliarem.
Mucuna hemi kavaremap mo
kontrolem ol rabis gras.

Hemi save gro kwik mo kaveremap
gud graon

Hemi resistant long bebet mo sik.

Sam samting yu mas tingbaot bifo yu usum
teknik ia:

Hemi wan niufala plant long yumi long
Vanuatu. Sids blong mucuna hemi no
isi blong faenem long ol lokol famas.
Agrikalja hemi stap wok naoia

blong mekem ol sids i kam plante.
Hemi gro gud taem ol dei oli long wan.
Long ol sot dei oli gro sot nomo, mo oli
mekem flawa kwik taem.

Hemi stap long fil 12 manis bifo i ded.

Mucuna ino gro gud long ples we i gat
wota long hem oltaem.

Mucuna hemi save kam wan wid
sipos fama ino kontrolem gud.

Blong kasem moa infomesen
kontaktem:

Agrikalja infomesen unit

Division blong Agrikalja mo Rural
Deivelopmen

PMB 9040, Port Vila

Telefon 22432

0

Man blong Agrikalja long eria blong yu.

Leaflet ia Teknikal seksen blong DARD hemi
produsim wetem sapot blong
DSAP Vanuatu/SPC EU

MUCUNA
(Mucuna Prurians)

IMPRUVUM SOIL FERTILITY

Hemi save mekem graon i kam rij kwik taem
(6 manis- 12 manis)



Mucuna (Mucuna Pruriens) o Vevet bean hemi
wan famili blong ol bean (Leguminouse). Yumi
planem bean ia blong mekem graon i rij kwik
taem ( lyia) long ol ples we yumi stap mekem
karen long hem oltaem. long taem we karen i
spel yumi sigaotem “Fallow Period”. Mucuna i
save mekem graon i rij long ol impoten nutrient
blong ol krop olsem nitrogen, mo semtaem i
helpem graon i rij hariap. Ol lif blong hem i
mekem graon i rij taem yumi lego blong i roten
insaed long karen blong graon ino drae tumas,
mo ol rabis gras oli no gro hariap.

Fasin blong usum Teknik ia:

® Planem sids blong mucuna long en
blong harvest. Planem 2-3 sids long
wan hol long 2 mita x 2 mita. Stret taem
blong planem hemi manis okis -
Septemba o long en blong kolkol taem.
Long en blong fallow, klinim mo livim
toti blong hem i rotten insaed long
karen blong mekem graon i rij.

Ol kondisen we teknik ia | gud long hem:

® Mucunaigud long ol ples we fallow
period hemi sot, olsem 12 manis i kam
daon.

® Mucuna hemi gud long fulap difren
kaen graon mo situesen.

® Hemi gud long open fil be long mix
kropping hemi had blong kontrolem from
i save klaemap long ol nara krop

Pikja blong Mucunataem i kavaremap Karen




